
ABSTRAK 

 

Pasukan pancaragam (Tambo) adalah salah satu pasukan yang terdapat dalam 

AngkatanTentera Malaysia (ATM). Kem Semanggo 11 Rejimen Askar Melayu Diraja yang 

terletak di Kuching, Sarawak merupakan salah satu kem yang bertanggungjawab dalam 

melatih anggota bagi meningkatan kemahiran dan pengatahuan untuk melaksanakan tugas 

dengan cekap dan berkesan. Objektif kajian ini adalah untuk mengenalpasti teknik pengurusan 

latihan pancaragam serta teknik latihan yang dijalankan oleh Kem Semanggo 11 RAMD, dan 

terakhir ialah menganalisa data yang berkaitan pengurusan latihan pancaragaram. Hasil kajian 

ini menunjukkan pelbagai latihan yang dijalankan dalam usaha untuk meningkatkan 

kemahiran anggota. Daripada analisa yang telah dijalankan mendapati bahawa setiap anggota 

pancaragam telah memenuhi standard prestasi yang ditetapkan. 

Abstract 

 

Brass band (Tambo) is one of the teams that carry out in the AngkatanTentera Malaysia 

(ATM). KemSemanggo 11 RejimenAngkatanMelayu Di Raja located in Kuching, Sarawak is 

one of the camps that responsible in training their personnel to increase their skills and 

information to carry out their duties effectively and efficiently. The objective of this study is to 

identify management techniques and training exercises that were conducted in Kem Semanggo 

11 RAMD. Finally is to analyze the relevant data related in management training inside the 

brass band. The final results show variety of training was carry out in effort to improve 

personnel skills. From the analysis that was carried out showed that each band member has 

met the required performance standards. 

BAB SATU 

PENDAHULUAN 

1.1 Pengenalan 

 

Di dalam bab 1 ini akan diterangkan berkenaan dengan pengenalan kepada 

tajuk kajian iaitu sistem pengurusan latihan pancaragam Kem Semenggo 11 

Rejimen Askar Melayu Diraja (11 RAMD) Kuching Sarawak. Pengkaji ingin 

mengkaji sistem pengurusan latihan ini dilihat sebagai salah satu langkah untuk 

mempertingkatkan keberkesan sistem latihan yang dijalankan oleh anggota 

pancaragam, seterusnya pengkaji akan menerangkan serba sedikit tentang 

penubuhan pancaragam dalam Angkatan Tentera Malaysia (ATM). 

  

Seterusnya pengkaji akan menerangkan tentang lokasi  kajian dan skop 

kajian, iaitu menerangkan tempat kajian itu dilakukan. Selain itu, bahagian ini turut 

menerangkan mengenai objektif kajian ini serta proses kajian yang akan dilakukan. 

Pengkaji juga turut menerangkan tentang hipotesis iaitu jangkaan awal kajian ini. 

Dalam kajian ini, pengkaji turut menerangkan mengenai skop kajian serta 

permasalahan kajian. Limitasi kajian turut dinyatakan di dalam kajian ini untuk 

menyatakan cabaran-cabaran yang dihadapi dalam menghasilkan kajian ini.  

Kepentingan kajian akan diterangkan supaya pengkaji mengetahui kepentingan 

kajian ini dilakukan. 

1.1.1  Rejimen Askar Melayu Diraja 

 

Rejimen Askar Melayu Diraja (RAMD) Rejimen Askar Melayu Diraja 

adalah rejimen tertua dalam Tentera Darat Malaysia. Rejimen Askar Melayu Diraja 

bersama-sama dengan Rejimen Renjer Diraja (RRD) merupakan pasukan tempur 

infantri di dalam Tentera Darat Malaysia. Rejimen Askar Melayu Diraja 

merupakan pasukan terunggul di dalam Angkatan Tentera Malaysia. Pada 

kemuncaknya, pasukan ini mempunyai kekuatan sebanyak 27 batalion. Rejimen 

Askar Melayu Diraja kini mempunyai kekuatan 25 Batalion. RAMD telah 

ditubuhkan pada 1 Mac 1933. RAMD mengandungi 25 batalion yang mana dua 

batalion sebagai Batalion Para, dua Batalion sebagai Batalion Mekanis, satu 

Batalion Istiadat dan selebihnya adalah Batalion Infantri Standard. RAMD juga 

merupakan pasukan yang tertua dan terbesar di dalam Tentera Darat Malaysia.  

(Lt. Farahanim Tahir, 2012). 

1.1.2  Kem semenggo Batalion 11 Rajimen Askar Melayu Diraja 

Pasukan ini telah ditubuhkan pada 14 Mei 1969 di Kem Majidee, Johor 

Bahru, berikutan tercetusnya peristiwa hitam pertikaian kaum pada 13 Mei 1969. 

Ketika penubuhanya pasukan ini dipimpin oleh Leltenen Kolonel Ismail bin Ghows 

sebagai Pegawai Memerintah yang pertama. Keanggotaan pada masa itu terdiri dari 

anggota kerahan dan sukarela Negeri Johor. Dua bulan selepas penubuhan, iaitu 

pada Julai 1969 pasukan telah diisytiharkan sebagai unit beroperasi penuh dan pada 

12 Julai 1969 pasukan ini telah melaksanakan tugas buat kali pertamanya iaitu 

bertanggungjawab menjaga ketenteraman awam.  

 

1.1.3  Sejarah Penubuhan Platun Pusat Askar Melayu 

 

Central Band Of The Malay Regiment atau Pancaragam Pusat Askar 

Melayu pada permulaannya sebagai sebuah Pasukan Tambor Askar Melayu yang 

diasaskan di Depot Askar Melayu Port Dickson pada 1 Februari 1935 dengan 

kekuatan 35 anggota , pasukan ini dipimpin oleh Kapten Pieroe yang merupakan 

pengarah muzik pertama. Pada 1 Ogos 1936 Seterusnya anak melayu pertama 

dilantik mengetuai platun tambor berkenaan ialah Sarjan Mohammed Dali Ahmad. 

Penubuhan platun tambor ini adalah selaras dengan penubuhan Pancaragam Pusat 

Rejimen Askar Melayu Diraja (PP RAMD). Bersesuaian dengan hasrat untuk 

meningkatkan tahap keberkesanan Platun Tambor batalion Rejimen Askar Melayu 

Diraja. 

Platun tambor telah dinaikkan taraf kepada Platun Brass Band dan 

dilengkapi dengan alat-alat muzik yang lebih baik. Seiring dengan itu juga 

perjawatan telah diperbaharui. Perjawatan Pancaragam sekarang adalah seorang 

Pegawai Waran Dua, Drum Major, tiga orang Sarjan Ketua Seksyen, 15 orang 

Koperal ahli muzik dan 15 orang Prebet ahli muzik. Secara rasminya Pancaragam 1 

RAMD telah ditubuhkan dan dirasmikan pada 20 Disember 1996 oleh Pegawai 

Memerintah ke-33, Leftenen Kolonel Abdul Aziz Bin Pawanchik. Platun tambor 1 

RAMD bertanggungjawab mengiringi perbarisan raptai kawalan kehormatan 

utama, kawalan kehormatan darjat, pertukaran pengawal dan perbarisan hari 

kebesaran Angkatan Tentera Malaysia. Ia juga bertanggungjawab mengiring 

majlis-majlis makan malam rasmi ketenteraan sama ada di peringkat pasukan atau 

formasi.(Kpl Vijay Gaundar a/l Arikrishnan, 2012) 

 

 

 

 

 

 

 

 

 




